ԱՄՓՈՓԱԹԵՐԹ
«ՔԱՂԱՔԱՇԻՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԱՐԱԾՔԱՅԻՆ ԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵՐևԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ 
	ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն


	

	
	

	Նախագծերի վերաբերյալ առկա են հետևյալ նկատառումները.

1. «Քաղաքաշինության մասին» օրենքում լրացումներ կատարելու մասին» օրենքի նախագծի 1-ին հոդվածով նախատեսվում է Կռավարությանը լիազորել ընդունելու համապատասխան իրավական ակտեր, մասնավորապես՝ բնակարանային ֆոնդից քաղաքացիներին վերաբնակեցման կարգը: Հաշվի առնելով 13.12.2021թ.-ի համապատասխան նախարարական կոմիտեի նիստի արձանագրության 1-ին կետի պահանջը (հստակ շարադրել իրավական հիմք հանդիսացող լիազորող նորմը և կարգի նպատակը), ինչպես նաև այն հանգամանքը, որ եթե նշված կարգով սահմանվելու են սեփականության իրավունքի իրացման դրույթներ, գտնում ենք, որ դրանք անհրաժեշտ է սահմանել օրենքում
:

2. «Տեղական ինքնակառավարման մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ (նույն դիտարկումները վերաբերվում են նաև «Երևան քաղաքում տեղական ինքնակառավարման մասին» օրենքում լրացում կատարելու մասին» օրենքնի նախագծին) հայտնում ենք հետևյալը.

1) Նախագծի 1-ին հոդվածի 1-ին կետով համայնքի ղեկավարին որպես պատվիրակված լիազորություն վերապահվել է համայնքում 3-րդ և 4-րդ աստիճանների վնասվածություն ունեցող բնակարանային ֆոնդի հիմնախնդիրների լուծմանն ուղղված ծրագրերի իրականացման և այդ ֆոնդից քաղաքացիների վերաբնակեցման աշխատանքների կազմակերպում:

Հիշյալ դրույթը ենթադրում է, որ նշված լիազորության իրականացումը, որպես պատվիրակված լիազորություն, ենթակա է պետական բյուջեից պարտադիր ֆինանսավորման
: Այսինքն՝ նշված աշխատանքների հետ կապված համայնքի կողմից իրականացվող  գործողությունները ֆինանսավորվելու է պետական բյուջեի միջոցներից և համայնքի կողմից  ֆինանսավորման դրույթ չի ներառվել: Մինչդեռ, օրենսդրությամբ անշարժ գույքի հարկը ամբողջությամբ համայնքային բյուջե վճարվող հարկ է: Բացի այդ, տեղական ինքնակառավարման մարմինը, ի դեմս համայնքի ղեկավարի, իրականացնում է բազմաբնակարան շենքի կառավարման մարմնի լիազորությունները այն դեպքերում, որոնք չեն կառավարվում օրենքով սահմանված` բազմաբնակարան շենքի կառավարման մարմնի կողմից և ըստ այդմ,  օրենքով նախատեսված կարգով շինության սեփականատերերից գանձում է պարտադիր վճարները և սահմանված կարգով որոշված այլ վճարներ
:

Միաժամանակ, համաձայն հարկային օրենսդրության՝ 4-րդ աստիճանի վնասվածություն ունեցող շինությունների համար կիրառվում է 0 գործակցի դրույթը, այսինքն՝ նշված շինությունները չեն հանդիսանում հարկման օբյեկտ: Սակայն անհրաժեշտ է հաշվի առնել այն հանգամանքը, որ մինչև 4-րդ աստիճանի վնասվածության հաշվառումը, այդ շինությունները նույնպես հանդիսացել են հարկման օբյեկտ
:

Ելնելով վերոնշյալ դիտարկումներից, գտնում ենք, որ նշված լիազորությունը բացառապես որպես պատվիրակված լիազորություն դիտարկելը լրացուցիչ հիմնավորման կարիք ունի:
2) Նախագծի 1-ին հոդվածի 2-րդ կետով համայնքի ղեկավարին որպես պատվիրակված լիազորություն վերապահվել է բնակարանային ֆոնդի տեխնիկական վիճակի վերաբերյալ տեղեկատվության հավաքագրման աշխատանքների կազմակերպման դրույթ: Հաշվի առնելով վերոնշյալ կետի նկատառումները, առաջարկում ենք քննարկել նշված լիազորությունը որպես սեփական լիազորություն սահմանելու հնարավորության հարցը:

 
	Ընդունվել է ի գիտություն:

Ուժեղացման-վերակառուցման և քանդման ենթակա՝ վթարային բնակարանային ֆոնդից քաղաքացիների վերաբնակեցման կարգի նպատակը, ակնկալվող արդյունքներն ամրագրված են ՀՀ կառավարության 2021 թվականի նոյեմբերի 18-ի N1920-Լ որոշմամբ հաստատված՝ ՀՀ կառավարության 2021-2026 թվականների գործունեության միջոցառումների ծրագրի «Քաղաքաշինության կոմիտե» բաժնի 15-րդ նպատակի մասնավորապես՝ 15.1 կետում, ՀՀ կառավարության 2021 թվականի մարտի  18-ի N376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդրի կանոնակարգման հայեցակարգում (այսուհետ՝ Հայեցակարգ) և դրա միջոցառումների ծրագրում: 

Մասնավորապես, նշված կարգի նպատակն անբավարար տեխնիկական վիճակում գտնվող բնակֆոնդի ուժեղացման-վերակառուցման կամ քանդման ժամանակահատվածում քաղաքացիների այդ ֆոնդից քաղաքացիներին ժամանակավոր վերաբնակեցման ընթացակարգի ամրագրումն է:
Ինչ վերաբերում է սեփականության իրավունքի իրացման մասով դրույթներին, ապա 
ՀՀ Սահմանադրության 60-րդ հոդվածով՝ ի թիվս այլ դեպքերի, նախատեսվում է սեփականության իրավունքի իրականացման սահմանափակում` հանրության շահերի կամ այլոց հիմնական իրավունքների և ազատությունների պաշտպանության նպատակով: Միաժամանակ ամրագրվում է, որ հանրության գերակա շահերի ապահովման նպատակով սեփականության օտարումն իրականացվում է օրենքով սահմանված բացառիկ դեպքերում և կարգով` միայն նախնական և համարժեք փոխհատուցմամբ:
Տվյալ պարագայում, վերաբնակեցման դեպքում սեփականության իրավունքի դադարեցման մասով հարաբերությունները ենթակա են կարգավորման՝

- անշարժ գույքի մասով՝ «Գույքի նկատմամբ իրավունքների պետական գրանցման մասին» օրենքի 45-րդ հոդվածով, հաշվի առնելով որ Հայեցակարգով նախատեսված է քանդման ենթակա շենքի բնակիչների վերաբնակեցման համար պարտադիր պայման  ամրագրել վթարային շենքի քանդումը,

- շենքի զբաղեցրած և սպասարկման համար անհրաժեշտ հողամասի կամ դրա համապատասխան բաժնեմասի մասով՝  

ՀՀ հողային օրենսգրքի 101-րդ հոդվածի համաձայն:
Միաժամանակ, անհամաձայնության պարագայում, հիմք ընդունելով ՀՀ Սահմանադրության 60-րդ հոդվածը՝ նշված հարցերը կարող են կանոնակարգվել 

«Հանրության գերակա շահերի ապահովման նպատակով սեփականության օտարման մասին» օրենքը՝ նույն օրենքի 4-րդ հոդվածով ամրագրված սկզբունքների և նպատակների շրջանակներում:

Հետևաբար, հիմք ընդունելով նաև նշված դիտարկման վերաբերյալ նախորդող ժամանակահատվածում շահագրգիռ մարմինների հետ քննարկման արդյունքները՝ գտնում ենք, որ սույն օրենսդրական նախաձեռնության շրջանակներում սեփականության իրավունքի իրացման դրույթներ ամրագրելու անհրաժեշտությունը բացակայում է:

Ընդունվել է ի գիտություն:
Հաշվի առնելով անբավարար տեխնիկական վիճակում գտնվող բնակարանային ֆոնդի հիմնախնդիրը միայն սեփականատերերի կամ միայն պետական միջոցների հաշվին լուծելու անհնարինությունը՝ ՀՀ կառավարության 2021 թվականի մարտի 18-ի N376-Լ որոշմամբ հաստատվել է անբավարար տեխնիկական վիճակում գտնվող բնակարանային ֆոնդի հիմնախնդրի կանոնակարգման հայեցակարգի (այսուհետ՝ Հայեցակարգ):

Հայեցակարագի հիմնական նպատակը հիմնախնդրի կանոնակարգման համար իրավական հիմքերի ստեղծումն է՝ համապատասխան իրավական ակտերի մշակման միջոցով: Հայեցակարգի առանցքային դրույթներից է, որ մշակվող պետական քաղաքականությունը պետք է նպաստի սեփականատերերի մասնակցային գործընթացին, խրախուսի հիմնախնդրի կանոնակարգումը հնարավորինս կառուցապատման ներդրումային ծրագրերի շրջանակներում դիտարկելու հնարավորությունը՝ նմանատիպ ծրագրերի իրականացման համար ներդրումների և գործարարության համար բարենպաստ միջավայրի ստեղծման եղանակով:
Այսինքն, Հայեցակարգով նախատեսվում է խնդրի լուծումը դիտարկել առավելապես ներդրումային ծրագրերի շրջանակներում (այլ ոչ թե միայն պետական միջոցների հաշվին), սեփականատերերի մասնակցությամբ:

Ինչ վերաբերում է այդ գույքի պահպանման նպատակով սեփականատերերի կողմից հավաքագրվող գումարներին և այդ գույքերի դիմաց վճարվող գույքահարկերին, ապա հարկ է նշել հետևյալը.

 «Բազմաբնակարան շենքերի կառավարման մասին» օրենքի համաձայն բազմաբնակարան շենքերի սեփականատերերի կողմից հավաքագրվող վճարներն ուղղված են 
ընդհանուր բաժնային սեփականության պահպանման այն պահանջների և պարտադիր միջոցառումների ու աշխատանքների (այսուհետ` պարտադիր նորմեր), իրականացմանը, որոնց չիրականացումը կարող է ուղղակի վտանգ ներկայացնել ընդհանուր բաժնային սեփականությանը, շինությունների սեփականատերերի կամ այլ մարդկանց կյանքին, առողջությանը, անձանց գույքին, շրջակա միջավայրին:

 Պարտադիր նորմերի մեջ ներառվում են հակահրդեհային, սանիտարական, քաղաքաշինական, կոմունալ սպասարկման, փոստային բաժանորդային պահարանների սպասարկման և այլ միջոցառումներ:

Նույն օրենքի համաձայն պարտադիր նորմերը սահմանվել են Հայաստանի Հանրապետության կառավարության կողմից՝ 2007 թվականի հոկտեմբերի 4-ի N1161-Ն որոշմամբ, որով թվարկված են այն աշխատանքները, որոնք պետք է իրականացվեն սեփականատերերի կողմից հավաքագրված գումարների շրջանակներում:

Այսինքն, ակնհայտ է, որ հավաքագրվող գումարները նախատեսված են բազմաբնակարան շենքերի ընդհանուր բաժնային սեփականություն հանդիսացող գույքի ընթացիկ պահպանմանը և հաճախ չեն բավարարում անգամ այդ նպատակի համար:
Ինչ վերաբերում է գույքահարկին, ավելի կոնկրետ՝ անշարժ գույքի հարկմանն, ապա անհրաժեշտ է նկատի ունենալ, որ մինչև 2021 թվականը բնակելի գույքային միավորների մեծ մասը հարկման ենթակա չի եղել՝ դրա կադաստրային արեքը 3.0 մլն. դրամը չգերազանցելու հիմքով, իսկ մնացած մասը՝ հետևյալ սկզբունքով.

հարկման բազան

հարկի դրույքաչափը

մինչև 3 մլն դրամը ներառյալ

հարկման բազայի 0 տոկոսը

3 մլն դրամից մինչև 10 մլն
դրամը ներառյալ

100 դրամ` գումարած հարկման բազայի 3 մլն
դրամը գերազանցող գումարի 0.1 տոկոսը

10 մլն դրամից մինչև 20 մլն
դրամը ներառյալ

7,100 դրամ` գումարած հարկման բազայի 10 մլն
դրամը գերազանցող մասի 0.2 տոկոսը

20 մլն դրամից մինչև 30 մլն
դրամը ներառյալ

27,100 դրամ` գումարած հարկման բազայի 20 մլն
դրամը գերազանցող մասի 0.4 տոկոսը

30 մլն դրամից մինչև 40 մլն
դրամը ներառյալ

67,100 դրամ` գումարած հարկման բազայի 30 մլն
դրամը գերազանցող մասի 0.6 տոկոսը

40 մլն դրամից ավելի

127,100 դրամ` գումարած հարկման բազայի 40
մլն դրամը գերազանցող մասի 1.0 տոկոսը

Անգամ 2021 թվականից հետո՝ բազմաբնակարան շենքերի բնակարանների մասով հավաքագրվող գույքահարկի չափերը համադրելի չեն անբավարար տեխնիկական վիճակում գտնվող բնակարանային ֆոնդի հիմնախնդրի լուծման համար անհրաժեշտ ֆինանսական միջոցների չափերի հետ:

Հատկապես, որ ՀՀ հարկային օրենսգրքի համաձայն հարկը պետական և (կամ) հասարակական կարիքների բավարարման նպատակով ՀՀ պետական և (կամ) համայնքների բյուջեներ վճարվող պարտադիր և անհատույց գումար է: Այսինքն, այնպես չէ, որ այդ հարկերը գեներացվում են և առկա է դրանց ազատ մնացորդ՝ հիմնախնդրի լուծման համար:
Սույն առաջարկի շրջանակներում անհրաժեշտ է նկատի ունենալ նաև ՀՀ կառավարության 1993 թվականի դեկտեմբերի 29-ի N658 որոշմամբ հաստատված՝ ամրացման ենթակա և սահմանված կարգով վթարային ճանաչված բնակելի տների բնակարանների սեփականաշնորհման թույլտվության կարգը, համաձայն որի 1-3-րդ աստիճանի վնասվածություն ունեցող բազմաբնակարան շենքերի բնակարանները սեփականաշնորհվել են ՀՀ օրենսդրությամբ նախատեսված ընդհանուր հիմունքներով (4-րդ աստիճանի վնասվածություն ունեցող (քանդման ենթակա) բնակելի տների բնակարանները չեն սեփականաշնորհվել): Այս դեպքերում քաղաքացիներին տրվող բնակարանների սեփականության վկայագրերում պետք է նշումներ կատարվեին շենքի վնասվածության աստիճանի և թերությունների վերաբերյալ: Ընդ որում, 1-ին և 2-րդ աստիճանի վնասվածություն ունեցող շենքերի բնակարանների թերությունները պետք է վերացվեին սեփականատերերի միջոցների հաշվին, իսկ              3-րդ աստիճանի վնասվածություն ունեցող շենքերի ամրացման աշխատանքները պետք է կատարվեին պետական միջոցների հաշվին: Սակայն, նշված որոշումն ուժը կորցրած է ճանաչվել ՀՀ կառավարության 2001 թվականի հուլիսի 2-ի N588 որոշմամբ:
Հայեցակարգի համաձայն նախատեսվում է ստեղծել բնակֆոնդի տեխնիկական վիճակի վերաբերյալ տեղեկատվական համակարգ՝. բնակֆոնդի տեխնիկական վիճակի հետազննության արդյունքում տրված եզրակացությունների հիման վրա, ակտուալ ժամանակահատվածում առավել վատթար վիճակում գտնվող շենքերի մասով տվյալների դուրսբերման հնարավորությամբ:
Տեխնիկական վիճակի հետազննությունների իրականացումը լիցենզավորված գործունեություն է, պատվիրվում է  սեփականատերերի կողմից՝ պայմանագրային հիմունքներով: 

Նախատեսվում է տեխնիկական վիճակի հետազննությունների անցկացման և արդյունքում տրված եզրակացությունների վարման ընթացակարգերի սահմանում, այն հաշվարկով, որ լիցենզավորված կազմակերպությունները եզրակացություն կազմելուն պես դրա օրինակը ներկայացնեն պետական լիազոր մարին, որի կողմից՝ հիմք ընդունելով ինչպես այդ եզրակացություններն, այնպես էլ համայնքների կողմից ներկայացված հավաքագրված տվյալները (որոնց հավաքագրման և լիազոր մարմին ներկայացման հետ կապված հարցերը կկանոնակարգվեն ՀՀ կառավարության որոշմամբ) կստեղծվի եռաստիճան (պետական լիազոր մարմին, մարզ, համայնք) կստեղծվի և կվարվի տեղեկատվական համակարգ: 

Հետևաբար, քանի դեռ շենքերի տեխնիկական վիճակի մասով հիմնական տեղեկատվությունն առկա չէ՝ բնակարանային ֆոնդի տեխնիկական վիճակի վերաբերյալ տեղեկատվության հավաքագրման աշխատանքների կազմակերպումը, որպես համայնքների սեփական լիազորություն դիտարկելը, գտնում ենք վաղաժամ:

	ՀՀ վարչապետի աշխատակազմի իրավաբանական վարչություն


	

	
	

	Հաշվի առնելով համապատասխան նախարարական կոմիտեի 2021 թվականի դեկտեմբերի 13-ի նիստի քննարկման արդյունքները, լրացուցիչ պարզաբանման կարիք ունի նախագծի 1-ին հոդվածով կառավարությանը վերապահվող լիազորության բովանդակությունը, քանզի  եթե նշված վերաբնակեցման կարգը ենթադրելու է անձանց սեփականության իրավունքի իրացման պայմանների սահմանում, ապա դրա հիմնական դրույթները պետք է ամրագրվեն օրենքով:
	Ընդունվել է ի գիտություն:

Տես՝ ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության առաջարկությունների 1-ին կետի պարզաբանումը:

	


� Տե՛ս Սահմանադրության 60-րդ հոդվածը:


� Տե՛ս «Տեղական ինքնակառավարման մասին» օրենքի 10-րդ հոդվածի 8-րդ մասը:


� Տե՛ս «Բազմաբնակարան շենքերի կառավարման մասին» օրենքի 22-րդ հոդվածը:


� «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 4-րդ հոդվածի 2-րդ մասի 14-րդ կետը:








